
Fýra ungir 
menn eru 
ákærdir fyri 
at hava slig­
ið ein ann­
an, men tað 
var ikki utt­
an orsøk

Randi Jacobsen

Tað var eingin beisk­
leiki at hóma millum 
ein mann, sum í feb­
ruar í fjør varð sligin 
fleiri ferðir í andlitið í 
Klaksvík, og teir, sum 
slerdu.

Í gjár hittust teir í 
Føroya rætti og kundu 
tá práta væl saman.

Fýra ungir menn 
eru ákærdir, men bara 
tveir møttu, tí ein var 
uttanlands, og ein var 
sjúkrameldaður.

Í hvussu er ein av 
teimum ákærdu hevur 
áður greitt frá, at teir 
høvdu sligið mannin 
orsakað av eini vide­
opptøku. Tann sligni 
maðurin hevði gjørt 
eina videoupptøku av 
einum ungum dreingi, 
og tað hildu teir vera 
synd fyri drongin.

Men í rættinum 
varð lítið nevnt um 
hesa videoupptøku. 
Ein segði bart út, at 
hann hevði ikki hug 
at tosa um upptøkuna. 
Videoupptøkuna segði 
hann seg einki kenna 
til.

Maðurin, sum hevði 
fingið fleiri sløg í and­
litið, hevði í rættinum 
ikki hug at gera tað 
verri fyri teir fýra. Eitt 
nú mintist hann ikki, at 
teir skuldu hava spark­
að seg, og hann var ikki 
greiður yvir, um teir 
høvdu sligið við knýtt­
um neva ella ei.

Hann upplýsti eisini, 
at ein teirra hevði biðið 
seg um umbering.

Málið varð ikki 
avgreitt í gjár, bæði 
tí tveir at teimum 
ákærdu ikki møttu, og 
tí tvey vitni heldur ikki 
møttu.

Eirikur Lindenskov

Bogi Andreasen, formaður 
í byggi- og býarskipanar­
nevndini, sigur í tíðindaskrivi, 
at Mentamálaráðið hevur 
vent sær til kommununa við 
ynski um, at býráðið finnur 
hóskandi pláss til tjóðpallin. 

– Vit tosa tí um eina bý­
arætlan fyri hetta økið, har 
eisini verður hugsað um 
almenna ynskið um stað­
seting av einum tjóðpalli, 
og at vit samstundis real­
isera ynskið um at loysa 
allar komandi parkerings­
trupulleikar við m. a. einum 
parkeringshúsi. Býarskipan­
arliga er jú talan um bæði 
miðbý og ein part av havn­
arfrontinum hjá býnum. 

Tí gjørdi býráðið av, at ein 
heildarætlan skal gerast 
fyri Skálatrøð og økið har á 
leið, sigur Bogi Andreasen.  
Hann sigur, at talan er um 
eina stóra ætlan, sum hann 
ikki kann koma nærri inn 
á, fyrrenn málið er komið 
víðari. Men hann vísir tó á, 
at ætlanin í vikuni var fyri 
í byggi- og býarskiparnar­
nevndini, og tað tóktist at 
vera rættiliga breið semja 
um, at ætlanirnar eru real­
istiskar.

– Her eru avbera góðir 
møguleikar at kombinera 
nógv av tí, sum ynski eru um 
at seta í verk í økinum. Fleiri 
spennandi verkætlanir eru 
longu í gongd í økinum. Hetta 
er tí ein ótrúliga spennandi 

verkætlan, sum eg rokni við, 
at breið semja fer at verða 

um í býráðnum, sigur Bogi 
Andreasen.

Her er eitt uppskot um, hvussu havnarfronturin við Skálatrøð kann 
síggja út – tá hann eitt nú skal hýsa Tjóðpalli Føroya

Tjóðpallur á Skálatrøð 

Álopið 
varð 
hevnd

bygging Byggi- og býarskipanar­
nevndin hjá Tórshavnar kommunu 
hevur eina visjón um at skapa ein 
livandi og samanhangandi býarpart 
í miðbýnum í havn, har vekt verður 
løgd á mentan og uppliving

bókmentir Nýggja skaldsøgan hjá Jóanes Nielsen 
hevur heitið »Brahmadellarnir« – sum er ættin, ið 
fer sum ein reyður tráður gjøgnum skaldsøguna

Eirikur Lindenskov

»Brahmadellarnir« er heitið 
á nýggjar skaldsøgu. Tað er 
ein av okkara fermstu rit­
høvundum, Jóanes Nielsen, 
ger nú aftur vart við seg. 
Hesaferð hevur hann skriv­
að eina drúgva skaldsøgu 
um lív og lagnur í Føroyum. 
Arbeiðstittulin var eitt langt 
skiftið »Havnarkrýnika«, 
men tittulin bleiv seinni 
broyttur til »Brahmadell­
arnir«, tí soleiðis kallaðu 

havnarfólk ta ættina, ið 
fer sum ein reyður tráð­
ur ígjøgnum skaldsøguna. 
Søgan byrjar í Havnini í 
1846. Hon er um tríggjar 
brahmadellarnar Gamla 
Tóvó, Tóvó og Bettu. UMm 
norska korpurálin Nils 
Tvibur, læknan Napoleon 
Nolsøe og hansara tilstund­
andi frú Henriettu Løbner, 
og um onnur hampafólk, 
sum livdu tey ároni, tá so 
nógv broyttist í Føroyum. 
Hetta er eisini ein søga um 

harðskap, svik og politikk 
í 1990'unum. Nakrir av 
tilburðunum fara fram í 
Sumba og á Tvøroyri, men 
tað mesta í Havnini. Ein um­
leið 150 ára long søga, lýst 
gjøgnum eygu Eigill Tviburs, 
sum kom at gerast ein av 
frægu høvundum Føroya. 
Rannvá Mortensen hevur 
gjørt permu og vignettir. 

Jóanes Nielsen: 
Brahmadellarnir. 
Skaldsøga. 

Jóanes Nielsen við nýggjari skaldsøgu

Sangarin úr Vikingarnar vitjar í Føroyum

Í annaðkvøld svenski sangarin Christer Sjø­
gren í Føroyum á fyrsta sinni, tá ítróttar­
høllin á Nabb karmur um stórt dansitiltak. 
Christer er kenda røddin handan ótal av 
klassikarum hjá dansibólkinum Vikingar­
na. 

Við 11 milliónum seldum fløgum eru Vik­
ingarnar nógv størsti dansibólkur í Norður­
londum nakrantíð. Við sær til Føroya hevur 
Christer Sjøgren eisini Erik Lihms Orkester, 

ið telur limir úr Vikingarna.
Umframt Christer Sjøgren og Erik Lihms 

Orkester fer Hallur Joensen eisini at spæla 
til dansin í Ítróttarhøllini á Nabb leygar­
kvøldið.

Kenda røddin  handan eitt ótal 
av klassikarum hjá Vikingarnar, 

Christer Sjøgren, vitjar á fysta 
sinni í Føroyum um vikuskiftið


